          ՏԵՂԵԿԱՆՔ

««Անկախ պետությունների համագործակցությունում ապրանքների ծագման երկրի որոշման կանոնների մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» արձանագրության կնքման նպատակահարմարության վերաբերյալ
««Անկախ պետությունների համագործակցությունում ապրանքների  ծագման երկրի որոշման կանոնների մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» արձանագրության (այսուհետ` Արձանագրություն) նախագծի մասին ԱՊՀ Տնտեսական խորհրդի որոշումը ստորագրվել է 2014 թվականի սեպտեմբերի 26-ին Մոսկվայում` ԱՊՀ պետությունների կառավարությունների ղեկավարների կողմից:

Կողմերն առաջնորդվել են «Անկախ պետությունների  համագործակցությունում  ապրանքների  ծագման երկրի որոշման կանոնների մասին» 2009 թվականի նոյեմբերի 20-ի համաձայնագրի հիմնական սկզբունքներով:

Տվյալ փաստաթղթով սահմանվում են հետևյալ հասկացությունները` 


ապրանքի ծագման երկրի մասին փաստաթուղթ – ապրանքի ծագման երկրի հավաստագիր կամ ապրանքի ծագման հայտարարագիր,


ստուգող (վերիֆիկացնող) մարմին – համաձայնագրի  մասնակից պետության կողմից լիազորված  պետական մարմին, ապրանքի ծագման մասին փաստաթղթերի մեջ պարունակող տեղեկատվությունների հավաստիության վերահսկողություն,  ինչպես նաև արտադրողների կողմից ապրանքների ծագման երկրի որոշման չափանիշների կատարման ստուգումն իրականացնելու  համար: 

Նշված փաստաթղթի կնքումը թույլ կտա ԱՊՀ երկրների տարածքում ազատ առևտրի ռեժիմի տրամադրման նպատակով` որպես ներմուծվող ապրանքի ծագման երկիրը հավաստող փաստաթուղթ ներկայացնել ապրանքի ծագման մասին հայտարարագիրը, եթե այդպիսի ապրանքների ընհանուր արժեքը չի գերազանցում 5 000 (հինգ հազար) ԱՄՆ դոլարին համարժեք գումարը:
Արձանագրության կնքումը պայմանավորված է ԱՊՀ երկրների միջև ձևավորված ազատ առևտրի ռեժիմը պատշաճ և արդյունավետ կիրառելու անհրաժեշտությամբ և նպատակաուղղված է ԱՊՀ երկրների տարածքում ապրանքների ազատ տեղաշարժի ապահովմանը:  

Ելնելով վերոգրյալից` ՀՀ էկոնոմիկայի նախարարությունը նպատակահարմար է գտնում Արձանագրության կնքումը:
